
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

78. படைச் செருக்கு (படை வீரரின் பெருமை) என்னை முன் நில்லன்மின்-தெவ்வீர்!-பலர், என்னை முன் நின்று கல் நின்றவர். 771 “பகைவனே! என் அரசனை எதிர்த்துநின்ற போர் செய்யாதீர், ஏற்கனவே, அவனை எதிர்த்துப் போராடி, மாண்டு போய் கல்லானவர் பலர்” (போர்க்களத்தில் பகைவனுக்கு இப்படி எச்சரிக்கை செய்வான் உண்மையான படைவீரன்).

கான முயல் எய்த அம்பினில், யானை பிழைத்த வேல் ஏந்தல் இனிது. 772 காட்டில் ஒடித் திரிகின்ற முயலைக் குறி தவறாமல் எய்த அம்பை வைத்திருப்பதைவிட, யானை மீது வேலை எறிந்து அது தப்பி ஓடிவிட்டாலும், அந்த வேலைக் கையில் வைத்திருப்பது சிறந்தது.

பேர் ஆண்மை என்ப, தறுகண்; ஒன்று உற்றக்கால், ஊராண்மை மற்று அதன் எஃகு. 773 போர் முனையிலே பகைவரை எதிர்க்கும் வீரத்தையே ஆண்மை என்பார்கள். ஆனால், பகைவருக்கு ஒரு துன்பம் வந்தபோது, அவருக்கு உதவுவது அந்த ஆண்மையிலும் மேலான ஆண்மை ஆகும் (ஆண்மை என்பது ஆற்றல்). கை வேல் களிற்றொடு போக்கி வருபவன் மெய் வேல் பறியா, நகும். 774 போர் வீரன் கையில் உள்ள வேலை ஒரு யானைமேல் எறிந்து, அதைத் துரத்திவிட்டு வேறு வேலைத் தேடி வருகின்றவன், தன் உடலில் பாய்ந்திருக்கின்ற வேலைப் பார்த்து மகிழ்கின்றான். விழித்த கண் வேல்கொண்டு எறிய, அழித்து இமைப்பின், ஒட்டு அன்றோ, வன்கணவர்க்கு? 775 கோபத்தோடு பகைவரைப் பார்த்த கண், அவர் எறிந்த வேலைக் கண்டு பயந்து கண்ணை மூடித் திறந்தாலும், அது வீரனுக்குத் தோல்வி போன்றது.

